
Jens-Frederik Nielsen 
Soraarnerussutisiaqarnissamut aaqqissuussinermut pinngitsoorani ilaanissap sunniutaasa 
aaqqissuussinerullu naapertuunnerata nalilersuiffigineqarnissaannik Naalakkersuisut 
peqquneqarnissaannik Inatsisartut aalajangiiffigisassaattut siunnersuut. Nalilersuineq UKA2023 
nallertinnagu tamanut saqqummiunneqarlunilu Inatsisartunut agguaanneqassaaq. 
Inatsisartunut ilaasortaq Doris Jakobsen Jensen, Siumut 
(Siullermeerinninneq) 
 
Inatsisartunut ilaasortaq Doris J. Jensen soraarnerussutisiaqarnissamut aaqqissuussamut pinngitsoorani 
ilaanissap nbalilersorneqarnissaanik siunnersuuteqarneranik qujaffigaara, matumani aaqqissuussaq 
siunertarisamisut inissisimalluni atuutinnginnera naqissuseqqinnissaanut aamma periarfissaqaqqinninnut, 
taamaattumillu atorunnaarsivittariaqaripput. 
 
Qularutigineqarsinnaanngilaq aningaasaqarneq naammattusaartinneqarsinnaasanngimmat, pinngitsoorani 
soraarnerussutisiaqarnissamut aaqqissuussamut ilaagaanni. Tamanna tunngavigalugu Demokraatit 
toqqissisimasumik soraarninngorsinnaanissaq siunertaralugu inuttut soraarnerussutisiaqarnissamut 
katersisinnaaneq pingaartutut isigaat. 
 
Taamaattumik UKA 2016-mi amerlanerussuteqarluartugut partiit IA, Siumut, Naleraq, Demokraatit 
aammalu Atassut soraarnerussutisiaqarnissamut katersisissaatitaaneq eqqupparput. Tamatuma kingorna 
inuiaqatigiinni partiillu akornanni oqallittoqangaatsiarnikuuvoq, inatsi ilumut siunertamisut atuunnersoq. 
Taamani inatsisiup imarisai siunertagissaartut isumaqatigiiffiusimapput, taamatuttaarlu inuiaqatigiinni 
ajornartorsiut, amerlavallaat soraarnerussutisiaqarnissaminnut katersinngippallaarsimanerinut. 
 
 
Maannakkullu 2023-mi nassuerutigisariaqalersimavarput soraarnerussutisiaqarluni katersisussaatitaanerup 
siunertamisut atuutinngitsoq. Soorlu takuarput inuit ilaasa soraarnerussutisiassaminnik katersereersut 
qaavasigut katersitinneqalersut. Taassuma avataasigut isertitakinnerpaat 
soraarnerussutisiassaqarnissaminnik katersisussaatitaajunnaarsimapput. Taakkumi pinerullugit aaqqiissut 
atuutilersinneqaraluarpoq. 
 
Qulaani taakkartorneqartut tunngavigalugit Demokraatiniit avaqqussinnaanngilarput Siumut tungaanniit 
politikkikkut marlunnik oqaqarnerummat siunnersuummik ima isikkulimmik qaqitsinerat. 
Soraarnerussutisiassanik katersisussaatitaaneq maani inersuarmi arlaleriartumik oqallisigisarsimavarput. 
Ilaatigut allaat peerneqarnissaa siunnersuutigineqartarsimavoq. Aaqqiissut taanna ajortortarisai maani 
arlaleriartumik oqallisigisarsimavagut. Allat eqqartortillugit allaffissornersuaq millisaaviginiarlugu aamma 
isumaqatigiittarsimavugut. Siumut eqqaaneqartuni naak? Marlunnik oqaqarneruvoq arlaleriartumik iluamik 
nikeriarfigiumasarnagulu siunnersuummik imaattumik qaqitsisinnaagaanni. Ajoraluartumik – uanga 
isigisanni – oqaatsit imaqanngitsut. 
 
Demokraatiniit isumaqarpugut aaqqiissut nalilersornissaanik piffissamik aningaasanillu 
atuisariaqanngitsugut. Isumaqarpugut aaqqiissut sukkanerpaamik atorunnaarsinneqassasoq. 
Nalilersueqqinnissaq akuersitinniarneqarnissatsinnut pisariaqanngilaq. 

Taamaattumik Demokraatiniit Naalakkersuisut Soraarnersussutisiaqarnissamut aaqqissuussinermut 
pinngitsoorani ilaanissaq pillugu Inatsisartut Inatsisaat peerneqarnissaa siunertaralugu siunnersuummik 
saqqummiussinissaat kaammattuuteqarfigaagut. Nalilersuinissamut siunnersuutigineqartoq 
itigartinneqarnissaa innersuupparput. 


